
A
obra do dramaturgo
Miguel Sande debe
ter sido creada co-

mo texto literario, un texto
que soña coa lectura, aínda
que nalgúns casos fose xa
representada. A obra
do poeta Miguel
Sande configúrase
coma un texto litera-
rio que obriga nas
súas lecturas a crear,
crear e revitalizar o
propio texto, darlle
unha vida nova, facer
que alente na pronun-
cia de cada palabra.
Miguel Sande é un dos
escritores que recoñe-
cemos cando lemos, un
dos escritores que ten
un estilo inconfundíbel,
que poderiamos recoñe-
cer se volvese escribir un-
ha narración como Cuba,
doce e soturna (1994). Es-
piral Maior rescátao como
poeta e ofrécenos un poe-
mario que nos invita ao
xogo da creación. Precedi-
do dun texto “Notas á Edi-
ción” da autoría de Pilar
Pallarés, unha lectora que
nos está dando datos e que
tamén nos advirte que o li-
bro que temos nas mans
esixe un lector ou unha
lectora nada convencional
“que ten que saber em-
prestar ouvido ao non di-

to, e rece-
ber o apenas
insinuado”. E así
é. Por iso o gozo da
lectura que nos con-
verte en creadores e crea-
doras, buscadores e busca-

doras de palabras, xa
que a palabra é
o eixo que fai
xirar todo o li-
bro, para ini-
ciar da man do
poeta as tres
grandes viaxes
que nos ofrece,
que se corres-
ponden coas
tres partes nas
que se estrutu-
ra. “Hoxe, que
vén o vento do
Sur”, primeira
parte, invítanos
a unha viaxe in-
terior, feita a
dúas voces,
ábrenos o espa-
zo labiríntico:
“A casa na que
nunca se tivo un
orgasmo está
sempre baleira e

fría. Habito nas
xombras. (...)” e así fala

a sombra dunha muller,
que vive grazas ás palabras
do mar e que nos abre a

súa soidade. A dor e a
morte deste corpo de mu-
ller ao que lle morren as
palabras dentro. Desta
muller e as súas ruínas. Do
outro lado do diálogo, al-
guen descobre o frío e “as
súas pegadas polos corre-
dores escuros das palabras
mortas”. Viaxe a unha casa
á que non se desexa regre-
sar, destrución e descuber-
ta de tantas palabras mor-
tas e da soidade abismal,
que remata co “mesmo sa-
bor forte a sal”. Nesta viaxe
saltamos as páxinas e na-
damos no silencio. “Incen-
dio” é un “Poema en ruí-
na” que invita á reflexión
poética, a estarmos pre-
sentes no propio proceso
da creación. “Palabras para
o lume só”. Poemas do de-
serto, obríganos a deseñar
os debuxos do vento na
area, el que é o creador do
deserto, coa mesma soida-
de inmensa coa que Ma-
nuel Antonio nos creara o
mar. Unha “cidade de pa-
labras abandonadas” que é
un gozo atopar, un gozo
darlles alento en cada lec-
tura.

SANDE, Miguel, Hoxe, que
vén o vento do sur, Ed.
Espiral Maior, A Coruña,
2006, 93 páxinas

T
emos nas nosas librerías os cinco Contos da
Baiuca premiados no certame de Narracións
Curtas Manuel Murguía organizado polo con-

cello de Arteixo. Trátase dun verdadeiro festín contís-
tico que mostra, máis unha vez, o enorme pulo que
este xénero mantén na historia literaria do noso país,
ao longo dos tempos. Chama a atención a variedade
temática, o talento estilístico e a vigorosa imaxinación
de todos eles.

O primeiro conto, “Comentario ao apocalipse”,
de Bieito Iglesias, está cincelado con bisturí ácido. O
seu autor manexa o sarcasmo expresionista cun poder
fabulador extraordinario. En cada liña o lector recibe
un golpe e un sorriso, a tenrura da desesperación e a
chama da tristura. O protagonista, un tetrapléxico,
decide suicidarse, mais no seu peito conviven aterra-
doras contradicións. A presión social, a fama, van cer-

cenando a súa liberdade...

O seguinte
relato, “As idades

dela”, de Paula San Vicen-
te resulta fondamente lírico. A

escritora adéntrase na poesía e mos-
tra a súa perplexidade ante o misterio da

vida e o enigma da procreación cunha altura
poética exemplar. Neste caso a protagonista é unha
muller que revela a súa condición solitaria e o lóstrego
veloz e incomprensíbel que resulta ser a existencia hu-
mana.

A terceira narración, “Detrás dos meus ollos”, de
Xosé L. Álvarez Pérez, é unha magnífica sorpresa. Es-
tamos diante dun discurso delirante, esquizofrénico,
reiterativo e atroz, da descomposición dunha familia.
O seu autor vai desgranando unha prosa circular, re-
petitiva, espiralmente enredante, un mundo de pesa-
delos concéntricos verdadeiramente eficaz e destruti-
vo. Prosa neboente e perturbadora, mais tamén de
acidez hilarante. A cuarta entrega, “A casa dos alicer-
ces mariños”, é de Xaime Domínguez Toxo. Trata de
tres amigos que a vida afastou para sempre e dos seus
respectivos fracasos existenciais. O conto de Inma Ló-
pez Silva, “Aqueles que retratan o vento”, é profunda-
mente conmovedor. No mundo desta escritora as
mulleres padecen un destino paradoxal: buscan o
amor e perden a inocencia en tempos turbulentos.
Polas súas páxinas desfilan seres entrañábeis retrata-
dos con pluma espléndida. O prólogo é de Henrique
Rabuñal ao que felicitamos por publicar un libro tan
recomendábel.

VV. AA. Contos da Baiuca, Ed. Espiral Maior, 
A Coruña, 2006, 182 páxinas

C
onstitúe un aconte-
cemento cultural de
primeira magnitude

a recuperación para o gran
público, e máis en galego,
da obra mestra de López
Ferreiro: D. Afonso
VII, rei de Galiza, e o
seu aio o conde de
Traba (1885), xusta-
mente agora cando
o debate sobre as
identidades nacio-
nais xira arredor da
reivindicación dun
reino medieval de
Galiza, hexemónico
no contexto occiden-
tal ibérico durante os
séculos XI e XII, e pri-
vilexiando, entón, a
volta á historia política
como factor determi-
nante dos procesos his-
tóricos.

Consecuentemente
co título da obra, López
Ferreiro relata os aconte-
cementos políticos acae-
cidos mentres Afonso Rai-
múndez non sucede de xei-
to efectivo á súa nai, dona
Urraca, en 1126. Criado en
Caldas de Reis polo conde
de Traba, foi proclamado,
por iniciativa deste, rei de
Galiza en 1109, logo de mo-
rrer o avó Afonso VI e ter
denunciado o Papa como
inválida a voda “incestuosa”
de Urraca co rei de Aragón,

Afon-
so I o Ba-
tallador. En
1111 será so-
lemnemente co-
roado por Xelmírez
na catedral de Santia-
go, consolidando deste xei-
to a alianza Traba-Xelmírez

en favor
da causa
do xove rei
na guerra
civil con
Urraca po-
lo controlo
de Galiza e
á sucesión
no trono do
conxunto
de Galiza,
León e Cas-
tela.

A c o m -
paña á coida-
dosa tradu-
ción de Rosa
Mª Blanco un
Limiar de
Carlos Barros,
onde o profe-

sor composte-
lán reivindica a

importancia da his-
toria social fronte ás

últimas tendencias da histo-
riografía galega, que el mes-
mo cualifica como “un re-
torno da vella historia”. Po-
rén, a historia –a nosa His-

toria- non pode ficar unica-
mente reducida a unha abs-
tración da loita de clases. A
conformación dun Reino,
dunha entidade xurídico-
política precisa de datas e de
nomes máis concretos, se o
que queremos é aprofun-
dar, de veras, en modelos
que foxen de poderen que-
dar instalados en cadrantes
actuais.

E ese vén ser tamén o
mérito de López Ferreiro:
ordenar e clasificar as con-
fusas noticias aportadas po-
la Compostelana segundo a
novidosa historiografía po-
sitivista da segunda metade
do século XIX. Algo que
non lle impedirá interpretar
os datos ao abeiro do tradi-
cionalismo filocarlista que
profesaba. Con todo, o seu
rexionalismo historiográfi-
co levouno a pensar o reino
de Galiza como unha pa-
tria, como unha nación...
en plena Restauración cen-
tralista e canovista, antici-
pándose así nalgúns anos
ao enfoque de El Regionalis-
mo(1889) de Alfredo Bra-
ñas.

LÓPEZ FERREIRO,
Antonio, D. Afonso VII, rei
de Galiza e o seu aio o conde
de Traba (limiar de Carlos
Barros), Ed. Toxosoutos,
Noia, 2006, 175 páxinas

